19. uferlos

Läbe,d Rreis, vergäbe schreisch, vergäbe läbsch, vergäbe geisch, vertreisch de klarheit, 

Versink ire illusion namens wahrheit mir läbe im zitauter namens Omega Z acht dummheit isch agseit, überschwemmt mit tsunamis vouer fadheit, schwarzi pest wiise strau wüsse es gwüsses phänomen wo niemer öpis ageit,

I stah alei am ufer, näbu, benäblet, rouche e zigarette, blätter flüge und vögu schwige,

spät am abe, d sunne versteckt hinger grüne kreature, i wirde verschlückt stige u stige,

u keie uferlos, keie u im nüt versinkeni, atme i , atme us, warte hie, wirde nervös, 

verhört vom eigene chopf, vo mir säuber, im gartehuus, huusgarte, verwirrig im geischt, mit wörter, verwirrig, vertreisch, d reis imne blaue Kreis idem tunnel id unendlechkeit, ändlech geit d zyt wider witer, d batterie ir uhr, bi wirr u verwirrt ertrinkeni im Loch, i dere höli, im schwarz, ir töifi, hoffe ni,

gseh d wäut realistisch, 1000 wäge, wäge si müglechkeite, aui müglechkeite si für mi offe gsi, d fläsche wird zerschlage unbewusst gedanke erinnerige, liecht im schlaf- und liche im äszimmer, 

knoche versage, bluet uswäsche, stückliwiis verpacke verstecke im chäuer 

es stinkt,

no immer mini ouge chli wi chance uf glück, 

d waffe wird zückt, grichtet uf d schläfe,

im prinzip isch aus nüt und sowieso,

fiinde si fründe fründe si steine

imne tragische spiiu namens domino,

sowieso bini was i bi u nid was i sötti si,

 muess glücklech si, glücksbringer isch mis 

chötteli, ds föteli vo dere frau woni nid cha ha, 

natürlech i mire täsche gsi liecht verdräckt mit äsche, 

di rächti hand schiesst d zigarette,

di linke versteckt dr chopf vor  fläsche

hinger em rücke JA aus i ordnig isch d antwort

blick ids wasser, um zviu verwirrig zwüsche ihm und mir ds überbrügge, 

schmärze im chopf, ds bluet louft mir chaut dr rücke abe, schmärze im rücke und im buch ds ÄNDI chani läse wi bibu, bsuecher13/siebe es buech mit sibe sigu

i bi du du bisch mi mir si au verbunde, für nes renne mit em troschtpries vo wenige sekunde,

I läbe versunke im tränemehr vou mit truurigkeit, bi  dr truurig wo am ufer ir nöchi vo ere brück steiht, ds wyt und ds liecht ir laterne usgeit

isch ds läbe leider fertig fertig leid, fertig mit dr trurig keit keit id läri, ines nöis itz ines nöus läbe ine anderi sphäri,

